
L’Arrutino

Ogni quinnici iuorni

Pe’ stu paisieddo bello,

passava nu cresteiano

chiatto e russo ‘mbacci,

era re Rufrano.

Alluccava a gran voce:

Gente, gente, curriti veloce!

Ra nu paisi ccà vicino è arrivato l’arrutino!”

Allucca ra ccà, allucca ra ddà,

a tutte i gurecchie r’i sanzisi sta voce avìa arrivà!

Passenno p’u Cumendo, fino  ‘ngoppa a chiesa,

ognaruno le facìa na pretesa:

‘u sarto se facìa accunzà a fuorbici,



zà Maria se facìa ammulà a fauci,

zi Savino se facìa affilà n’accetta,

e n’gera puro chi nun le ria retta.

Ciccio u’ chianghieri ra luntano,

cu nu curtieddo inda na mano,

cu ‘ u cammese re sango spuorco:

“Ammulatemmello , aggi’acciri u’ puorco!”

A mola girava e girava

E a tutti i sanzisi accundendava,

a tutti, ma non a Vicienzo u’ pastore

ca a tirà ‘u ciuccio era stato doie ore:

“Ati quinnici iuorno aggia aspettà,

e mò i pecure , co ste puorfici azzannate, com’aggia carusà?”


